
Riberella

Sugnu di la cuntrata 
“Castiddana”, 
sugnu lucita, paru di porcellana.

Si tu si raffriddatu, 
stranuti e fa eccì,
iu ti curu, haiu la vitamina “CCÌ”.

Sugnu la riggina 
di l’aranci,
cchiù spremi, cchiù manci.

Ora sugnu divintata ‘mpurtanti, 
mi dunanu, attestati, medagli e coppi,
sugnu preggiata, sugnu “DOPPI”.

Nasciu di lu beddu paisi di Rivela, 
ma sugnu ‘ngiru ‘ntuttu lu munnu,
cu mi talia capisci d’unni sugnu.

Mi chamu “Riberella”, 
di tutti sugnu la cchiù bella.

Di chistu mi vantu e m’arrircriu,
ringrazziu la terra Sicilia e a Diu.

